
				এই পাতাটির মুদ্রণ সংশোধন করা প্রয়োজন। 
8:ίr ο . ডেপুটীর জীবন।
SAASA SAASAASAASAASA SAASAASSeSSeSSeSSeSSeSSeSSeSSAAAASA SAAAAA AAAA AAAASAAAA
সাহেবও শুনিয়া খুব হাসিলেন এবং বলিলেন, “আমার ইচ্ছা হয় আমি অশ্বিনী বাবুর সহিত দেখা করি, কিন্তু তাকে চিঠ দিয়া আন ঠিক হবে না, তুমি কি বল ?” আমি বলিলাম, “চিঠ দিলে তিনি আসিতে পারেন, কিন্তু কোন পোষাক পরিয়া আসিবেন না। বাঙ্গালীর সহজ বেশ ধুতি, চাদর লইয় আসিবেন, যাহউক আমি তাহাকে আপনার অভিপ্রায় জানাইব”। পরে এক পার্টিতে উভয়ের সাক্ষাৎ ও আলাপাদি হইয়াছিল।
অশ্বিনী বাবু তাহার পিতৃদেব স্বৰ্গীয় ব্রজমোহন দত্ত মহাশয়ের নামে যে স্কুল প্রতিষ্ঠিত করেন তাহার হেড মাষ্টার শ্রদ্ধাভাজন শ্ৰীযুক্ত জগদীশ চন্দ্র মুখোপাধ্যায় মহাশয় সেসময়ে বরিশালের একজন অন্ততর - সৰ্ব্বজনপূজ্য সাধু পুরুষ ছিলেন। তিনি চিরকৌমাৰ্য্য ব্রতাবলম্বন করিয়া শিক্ষারকার্য্যে জীবন উৎসর্গ করিয়াছিলেন। র্তাহার বাসস্থান একটা আশ্রমের মত ছিল। কতকট ছাত্র সেখানে তাহার তত্ত্বাবধানে বাস করিয়া স্কুলে পড়িত। এই আশ্রমট কোন বিশেষ নামে অভিহিত ছিল না। প্রতি রবিবার প্রাতে জগদীশ বাবু সেখানে হিন্দুধৰ্ম্মের শাস্ত্রাদি, উপনিষৎ প্রভৃতি ব্যাখ্যা করিতেন। অনেক পুরুষ, রমণী সে ব্যাখ্যা শুনিতে যাইতেন। আমিও সময় সময় সেখানে যাইতাম। অনেকেই ধৰ্ম্মোপদেশ হইতে বিশেষ উপকার লাভ করিতেন। তিনি উদার, বিশ্বজনীন হিন্দুধৰ্ম্মের ব্যাখ্যাই করিতেন। তাহার বিশুদ্ধ চরিত্র, নিরহস্কার কোমল স্বভাব,
সাধু জগদীশ মুখোপাধ্যায়।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৬:৪৬টার সময়, ১১ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

